
Parke eolikoek iaz Nafarroan sortutako energia elektriko berriztagarriaren %76a sortu zuten 
Armendáriz nabarmendu du energia eolikoaren ekarpena, gaur, ostirala, antolatu den Europako Airearen Eguna dela eta  
Ostirala, 2007ko ekainaren 15a  2006am Nafarroako sortu zen energia elektriko berriztagarriaren %76a Foru Komunitateko parke eolikoen bidez iritsi zen. Horrela aipatu du Industria eta Teknologia, Merkataritza eta Lan kontseilariaren lanetan diharduenak, José Javier Armendáriz Quel, gaur, ostirala, antolatutako Europako Airearen Eguna dela eta, Energia Eolikoko Europako Elkarteak sustatuta. 
Hain zuzen ere, iaz, Nafarroan 2.854.242 Mwh energia elektriko berriztagarri sortu ziren, eta horietatik, %76,09 energia eolikotik etorri ziren (2.171,818 Mwh); %9,25, energia mini-hidraulikotik (264-040 Mwh); %7,09 biomasatik (202.326 Mwh); %6,57 energia hidraulikotik (187.558 Mwh); eta %1 eguzki energiatik (28.499 Mwh). 

Armendáriz kontseilariak jarrera baikorra adierazi du, energia berriztagarrien ekarpenak Nafarroan hurrengo urteetan gora egiteari dagokionez, 1012 Epeko Nafarroako Energia Planaren aurreikuspenekin bat eginez. Horrela, kontseilariak esan du  “ekarpen eoliko handiena parke eolikoak berriz indartzearekin lotuta egongo dela, hau da, egungo errotak azken belaunaldiko aire sorgailuengatik ordezkatzea, potentzia handiago lortuz. Horri esker, produkzio eolikoa areagotuko dugu eta, pala kopuru gutxiagorekin, aldi berean, gure parkeetako ikus inpaktua eta ingurumen inpaktua murriztuko dugu".

Energia hidraulikoari dagokionez, une hauetan bakarrik Ebro ibaiko El Berber zentralaren bidez ordezkatuta, etorkizunean, Itoitz urtegian eta Nafarroako Kanalean proiektatutakoak sortuko dira. Horretaz gain, eguzki energiaren ekarpena nabarmen handituko da, Komunitatean eguzki barazkiak izenekoak asko garatu direlako. 
Energia eolikoaren ekoizpena

José Javier Armendáriz jaunak azpimarratu du Nafarroako energia eolikoak heldutasun maila handia lortu duela: "Egun, gure kontsumo elektrikoaren %70 iturri berriztagarriekin barne hartzeko gai gara, eta horien artean, eolikoa oso garrantzitsua da. Izan ere, dagoeneko, esan dezakegu Nafarroa, zenbait egunetan, parkeetako ekoizpen handiarekin eta eskaintza txikiagorekin, kontsumo elektrikoaren %100 bere gain hartzeko gai dela. Energia berriztagarriak, oro har, eta eolikoa, zehazki, Nafarroan, energia iraunkorreko elementu bilakatu dira, eta horiei esker, Espainiak Kioto Protokoloa bete dezake, eta garapen sozio ekonomikoko bektore bat da eta gure lurraldea egituratzen du". 
 
Hain zuzen ere, Nafarroako parke eolikoek azken urtetan izandako ekoizpena honakoa izan da: 
2003: 1.594.313 MWh.

2004: 1.916.593 MWh.

2005: 2.386.651 MWh.

2006: 2.171.818 MWh.

Armendáriz kontseilariak "oso positiboki" baloratu du azken urtetan erregistratutako ekoizpenaren bilakaera. Hark, mapa eolikoa garatzen zen bitartean, gora egin du:  "Horri dagokionez, 2005. urtea inflexio-puntua izan da, izan ere, parkeak ezartzeko prozesua amaitu zen eta aurreneko aldiz 2 milioi MWh gainditu ziren, hau da, orain arte erregistratutako zifrarik handiena. Iaz, zifra baxuxeagoa lortu zen, parke guztiak abian jarri ondoren, bestelako aldagaiak kontuan hartu behar baitira, adibidez, airearen intentsitate handiagoa edo txikiagoa".

2010 Eperako Energia Plana

Nafarroako 2010 Eperako Energia Planak, bere helburu estrategikoen artean, auto-hornikuntzaren alde egin nahi du, Nafarroako energia baliabide berriztagarriak erabiliz. Horretarako inbertsioen %43,9 erabiliko ditu energia berriztagarriak sustatzeko. 
Horrela, Planari esker, Europako Batasunak 2010. urterako ezarritako helburuak bete eta gainditu ahal izango ditu, energia berriztagarrien arloari dagokionez. Lehen mailako energiaren kontsumoari dagokionez, energia berriztagarriekin, EB-eko helburua %12,1era iristea da (Nafarroako aurreikusi du %14,7 betetzea); sorkuntza energetikoari dagokionez, berriztagarriekin, helburua %29,4 da (Nafarroan %75,3 izango da); eta EB-ko helburua, bioerregaien erabilerari dagokionez, %5,75 da (Nafarroak %6,05 lortuko du). 
Nafarroako energia berriztagarrien egoera
Egun, Nafarroa munduko erreferentea da energia garbiak ekoizteari dagokionez, batez ere jatorri eolikoei dagokienez. Foru Komunitateak, egun, bere kontsumoaren %70 energia elektriko berriztagarrien bidez egiten du. Izan ere, Europako Batasunak Nafarroako Gobernuari, 2004ko urtarrilean, energia berriztagarrien sustapen erregional hoberenaren saria eman zion.
Nafarroak, 600.000 biztanlerekin, 10.391 km2ko lurralde txiki batean, (Espainiako azaleraren %2a), energia berriztagarrien aplikazioaren adibideak eskaintzen ditu esparru guztietan, Hain zuzen ere, Nafarroako Gobernuak politika integral bat garatzen du berriztagarrien esparruan. Bertan, energia garbien ekoizpena ez ezik, I+G+i eta prestakuntza ere barne hartzen du. 
Nafarroako energia berriztagarriaren ekoizpena instalatutako 110 zentral hidroelektriko txikietan murgiltzen da: existitzen diren 32 parke eolikoetan. Horiek 1.100 errota inguru hartzen dituzte barne, eta aurrerapen teknologikoei esker, etorkizunean, gailu horiek berritu ahal izango dira (errota gutxiago baino potentzia handiago), beraz, ingurumen kalteak murriztuko dira. Honako hauek dira:  industria esparruko ekoizpen-kideko plantak; Zangozako biomasa planta (laborearen lastoa erretzetik lortutako elektrizitatea); Caparrosoko biodiesel planta; Tuterako eguzki planta fotovoltaikoa; eta Sesma, Arguedas, Cabanillas, Castejon, Cintruénigo, Rada, Tutera, Falces, Murillo  Fruto eta Cáseda, Milagro, Fustiñana eta Olite eguzki baratzak. 

Nafarroan instalatutako potentzia eolikoak (azken datuen arabera) hainbat herrialdekoa gainditzen du: Austria, Frantzia, Grezia, Suedia,  Irlanda, Belgika, Finlandia eta Polonia.

Ikerketaren arloari dagokionez, Nafarroan CENER dago (Energia Berriztagarrien Zentro Nazionala). Hura I+G+I arlok lanetan buruzagi izango da esparru nazionalean. Sarriguren Berrikuntza Hirian kokatuta dago, eta dagoeneko erreferentziako zentro bat da mundu mailan.  

Prestakuntza/hezkuntza arloari dagokionez, Nafarroak CENIFER hartzen du barne (Energia Berriztagarrien Lanbide eta Lan Hezkuntzarako Zentro Nazionala). Imarkoaineko Aduanako bulego zaharretan kokatuta dago, eta bertan, ikasleak, teknikariak, langileak eta langabetuak berriztagarrien hainbat alderditan prestatzen ditu. 
Energia berriztagarriak oso onuragarriak dira ingurumen orokorrerako, energia konbentzionaleko iturriek sortutako igorpenak murrizten dituelako, eta horretaz gain, industria eta ekoizpen sektore aktibo bat sortu dute. Aipatutako sektoreak etorkizun eta hedapen bokazio nabarmena dauka. Enpresa horiek beste konpainien sustapen jarduerek sortutako lanpostuek Nafarroan 5.000 lanpostuak gainditu dituzte, sektore elikoarekin zuzenean edo zeharka lotuta. 
Berriztagarriak, halaber, garapen sozio ekonomikoko faktore bat izaten ari dira tokiko esparruan, udal diru-sarreren iturri, lanpostuen sorkuntza eta foku turistiko gida. 70.000 ikaslek baino gehiago Nafarroako parke eolikoak bisitatu dituzten, sentsibilizazioko eskola programen barruan. 
Era berean, hainbat herrialdek bisitatu dute Nafarroa berriztagarrien garapena ezagutzeko, besteak beste: Txekiar Errepublikako eta Hungariako Ingurumen Ministerioak, Tasmaniako Energia Ministerioa eta Irlandako hainbat herrikoa, Errumania, Eslovakia, Italia, Erresuma Batua, Argentina eta Belgikakoa. Halaber, Nafarroak Tunezekin laguntzen du laguntza teknikoa eta juridikoa emanez, errota eolikoak instalatzeko eta Errepublika Dominikarreko Programa Eolikoaren Programan lagunduko du. 

